ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 27-Ի N 853-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀՀ էկոնոմիկայի նախարարություն
	01.09.2022թ.

	
	01/12820-2022

	 Ի պատասխան Ձեր` 2022 թվականի հուլիսի 26-ի թիվ 01/5-5/52893-2022 գրության՝ քննության առնելով «Հայաստանի Հանրապետության կառավարության 2020 թվականի մայիսի 27-ի N 853-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) առաջարկում ենք հետևյալը․
	


	1. Նախագծի 1-ին կետի 2-րդ ենթակետի «բ» պարբերությունը շարադրել հետևյալ խմբագրությամբ՝ «3) պարզած ձեռքի հեռավորության տիրույթի ստորին սահմանը (շեմը) որոշվում է հետևյալ եղանակով՝»։
	Չի ընդունվել:
Առաջարկության բովանդակությունը չի համապատասխանում Նախագծի 3-րդ ենթակետով (նախորդ խմբագրությամբ` 2-րդ ենթակետ) առաջարկվող փոփոխության տրամաբանությանը:

	2. Նախագծի 1-ին կետի 2-րդ ենթակետի «գ» պարբերությունը շարադրել հետևյալ խմբագրությամբ՝ «4) պարզած ձեռքի հեռավորության տիրույթի վերին սահմանը (շեմը) որոշվում է հետևյալ եղանակով՝», և նույն կետի «ա» և «բ» ենթակետերում «ստորին սահմանը» բառերը փոխարինել «վերին սահմանը (շեմը)» բառերով։
	Ընդունվել է մասնակի:
Առաջին մասով առաջարկվող բովանդակությունը չի համապատասխանում Նախագծի 3-րդ ենթակետով (նախորդ խմբագրությամբ` 2-րդ ենթակետ) առաջարկվող փոփոխության տրամաբանությանը:
Երկրորդ մասով առաջարկվող փոփոխությունն ընդունվել է: Նախագծում կատարվել է համապատասխան փոփոխություն:

	3. Միաժամանակ առաջարկում ենք նաև Նախագիծը համապատասխանեցնել «Նորմատիվ իրավական ակտերի մասին» օրենքի դրույթներին։
	Ընդունվել է:
Նախագծում կատարվել են համապատասխան փոփոխություններ:

	2. ՀՀ ֆինանսների նախարարություն
	12․09․2022թ․

	
	01/2-3/15834-2022

	Ձեր թիվ 01/5-5/52893-2022 գրությամբ ներկայացված՝ «Հայաստանի Հանրապետության կառավարության 2020 թվականի մայիսի 27-ի թիվ 853-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողությունններ և առաջարկություններ չկան:
	Ընդունվել է ի գիտություն։

	3. ՀՀ արդարադատության նախարարություն
	29․09․2022թ․

	
	/27.2/43017-2022

	«Հայաստանի Հանրապետության կառավարության 2020 թվականի մայիսի 27-ի N 853-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է ՀՀ կառավարության 2020 թվականի մայիսի 27-ի N 853-Ն որոշան մեջ կատարել մի շարք փոփոխություններ: 
Ի հիմնավորումն հիշյալ կարգավորումների, նշվում է, որ սույն որոշման ընդունումը պայմանավորված է «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» Հայաստանի Հանրապետության 2022 թվականի մարտի 23-ի ՀՕ-86-Ն օրենքի ընդունմամբ, ինչպես նաև այն հանգամանքով, որ ՀՀ կառավարության 2020 թվականի մայիսի 27-ի թիվ 853-Ն որոշման որոշ դրույթներ տարընկալումների տեղիք են տալիս: 
Այս առումով հայտնում ենք հետևյալը.  
«Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: 
Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Վերոնշյալ իրավական նորմերի համակարգային վերլուծությունից պարզ է դառնում, որ նորմատիվ իրավական ակտի ընդունման հիմնավորումն ունի էական և առանցքային նշանակություն, որում անհրաժեշտ է ներկայացնել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը:  
Մինչդեռ,  տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել  ներկայացված  կարգավորումների արդյունավետությունը, քանի որ բացակայում են համապատասխան կարգավորումների ընդունման նպատակահարմարության, վերջիններիս ընդունման արդյունքում հետապնդվող նպատակների, ինչպես նաև ոլորտում առկա խնդիրների, տվյալ բնագավառում իրականացվող քաղաքականության վերաբերյալ վերլուծությունները, որոնք, սակայն, էական նշանակություն ունեն ներկայացված առաջարկությունների հիմնավորվածությունը գնահատելու համար: 
Հաշվի առնելով վերոգրյալը՝ անհրաժեշտ է Նախագծին կից ներկայացված հիմնավորումը վերանայել:
	Ընդունվել է:
Հիմնավորումը հստակեցվել է և նախագծում կատարվել է համապատասխան փոփոխություն:

	Միաժամանակ, հայտնում ենք, որ անհրաժեշտ է Նախագծի 1-ին կետում՝ «Հայաստանի» բառից առաջ, ինչպես նաև «որոշման» բառից հետո նշված չակերտները հանել:
	Ընդունվել է:

